
Plenchi 

 

Bèl a bati 
Yega, yega seka bin mira kiko nos tin pa bo awe riba nos plenchi di skol. 

Tring tring, tring, nos tin informashon positivo pa bo awe atrobe. 

Esta lihé dianan ta kore pasa, anto nan no ta bin bèk mas tampoko. Ta 

pesei tur loke bo tin di hasi hasie awe, pa mañan bo no lamentá ku 

ayera a pasa sin ku bo a traha riba bo metanan. Aña ta bai kaba un djis. 

Bo a traha riba bo metanan? No perde ànimo, tur dia ta un dia. Ayera 

no ta bin mas pesei awe ta e dia. 

Manera Albert Einstein a bisa: Siña di ayera, biba awe i karga speransa 

pa mañan. 

Anto plenchi tin un konseho pa bo: Stimá awe mas tantu ku ayera, duna 

mas kariño i atenshon awe ku ayera. 

Un felis djasabra pa bo i no sinta warda niun hende hasibu kontenu. 

Buska abo un of mas hende pa hasi kontentu awe, i sinti plaser i goso 

ora abo hasi otro kontentu. 

 
 

Riba roster 
Dia di dosente. 

Kòrda ku djaluna dia 5 di október ta dia di dosente. Ta promé dia di 

fakansi, pero ta un dia ku bo no por laga pasa bai. Duna dosentenan 

kòmplimènt i mustranan bo apresio. Plenchi por benta nòmber di asina 

tantu dosente ehemplar di Kòrsou ku nos por yena algun página. 

Ban demostrá apresio na nos maestronan.  

 
 

 

 

Not’é riba bòrchi 
Skol Ala Blanka na Selikor den kuadro di proyekto limpiesa. 



 
 

Den agènda 
5 di oktober dia di dosente 

Liber di skol 5 pa 9 di oktober 
 

 

Mi ta konta 
Trabou i famia. 

Agustin a nase di un famia pober, bibá den Coronèt. El a siña masha 

bon na skol i a logra kaba su Mavo. El a kuminsá traha komo hefe di 

bodega na un kompania di konstrukshon. Djei el a sigui studia, kue su 

Havo i a bira hefe di benta. El a kasa i e ku Bertha a haña 3 yu. Bertha 

semper a keda kas kuida e muchanan. Agustin tabata traha duru i  a 

sigui studia. Semper na kas nan tabata pidie pa e pasa mas tenmpu ku 

nan. Pero e no por a kombiná su trabou, estudio i tempu liber. Semper e 

tabata kontestá nan ku tur kos e ta hasi pa duna nan un miho bida. 

Agustin a bai UNA i a kuminsa studia ley, atrobe hopi ora pafó di kas. 

Na hasimentu di añanan masha poko e tabata tei. Semper òf e ta traha 

òf e ta studia. Bertha tabata supliké pa pasa mas tempu ku su famia. 

Pero semper e kontesta tabata meskos: “ta pa boso mi ta hasie”. Ku e 

salario ku Agustin tabata gana el a kumpra un kas promé di 3 kamber. 

Pero 10 aña despues el a kumpra un kas di 5 kamber. Pa no kansa su 

kasá di mas el a buska un hende pa yuda ku trabou di kas. Ketu bai su 

famia tabata sinti falta di nan kasá i nan tata na kas. Ni fakansi e no 

tabata bai ku nan. E tabata paga tur kos pa nan bai keiru, pero e mes 

semper mester a keda pa kumpli ku su responsabilidatnan di trabou. 



Ora Agustin a kumpli 60 aña el baha ku penshun. El a yama su famia i 

a partisipá nan nan ku awor si lo e dediká tempu nan nan. E promé kos 

ku nan lo hasi ta bai ku vakashon Hulanda. E dia ei a reina un alegria 

den kas di Agustin i Bertha. 

Mainta Bertha a lanta, mira ku Agustin no ta duna señal di bida. Den su 

soño el a bai serka Tata bai pasa vakashon su so, alehá for di su famia. 
 

Un prenchi 
St. Antonius College ku Greenkidz 

 

St. Antonius College tambe a partisipá na Greenkidz i e hóbennan a 

traha duru ku amor. E potrètnan ta duna un bista di e.o. e hóbennan di 

st. Antonius College, Skol Alablanka i algun skol mas.  

 
 



 
 

 
 

 

 



 

 
 

 

 

 

  



Mucha djispou 
Boeis tabata nabegante riba e barku “Perla del Mar” for di su 16 aña. 

Un di a biaha nan ku el a yega su pais bèk el a namorá di Bebi, un dama 

masha simpátika. Bebi a primintié di lo skibie regular. Kontentu Boeis a 

bira ora e kapitan a trese un karta pé ora nan a yega na Venezuela. 

Mesora el a a bai serka su mihó amigu, Freddy pa pidie un fabor. Boeis 

nunka no a siña lesa ni skibi, pues ta un bon amigu mester a hasie e 

fabor di lesa e karta pé.  

Boeis: “Freddy mara bo por hasimi un fabor pa lesa e karta aki di mi 

Dulce pa mi. Pero mi sa ku Dulce lo no gusta ku bo ta tende loke el a 

skibi pa mi, pesei mi ke pidibu pa hinka katuna den bo orea prome, ya 

bo no ta tende loke e ta konfiami.” 
 

 

 

 


